
Студенттер сайысы
     Кеше С. Сейфуллин атындағы Қазақ агротехникалық университетінде Ұлы Отан соғысы оқиғалары және қазақстандық жауынгерлердің батырлық ерліктері туралы студенттердің білімін тереңдету мақсатында көркемөнерпаздар байқауы ұйымдастырылды.

     Байқаудың тақырыбы – «Ұлы Жеңіс қаһармандарына арналады!». Жауапкершілік деканаттар, кәсіподақ, жастар ісі жөніндегі комитет және қоғамдық кәсіптер факультетінің қызметкерлеріне жүктеліпті. Бір сағаттық бағдары әдеби-музыкалық композиция жанрларына құрылған. Хор, вокалдық ансамбль, би тобы, жеке аспаптарда ойнау, театрландырылған қойылым шарттары орындалды. Идеялық, көркемдік тұрғысынан мінсіз. Авторлық шығармалар мен сахналық  киімдерге баса мән берілгені де айқын аңғарылды. Қатысушылар Рақымжан Қошқарбаев, Талғат Бигелдинов, Нұркен Әбдіров, қос шынар - Әлия мен Мәншүк және Панфиловшылар ерлігін өзіндік шеберлікпен сомдап шықты.
     Қазылар алқасы байқау жеңімпаздарына ақшалай сыйлық табыс етті.
